
Anotatsiya: Ushbu maqolada Sohibqiron Amir Temur saltanati ijtimoiy-siyosiy hayotida saroy 

malikalarining o„rni hususida fikr yurutilgan. 

Kalit so‘z: malika, Temuriy shahzodalar, malikalar, ayollar, savdo, ot, tuya, kiyim, tafta, vaqf, 

mudarris, moyjuvoz va do„konlar. 

 

Insoniyat tarixida dastlabgi davlatchilik uyushmalarining tashkil topishidan boshlab 

tokim, shu bugungi kunga qadar, mamlakat ijtimoiy-siyosiy  va iqtisodiy hayotida gender 

tenglik tushunchalar amal qilib kelgan. Bu biz o‘zbek davlatchilik tarixining taraqqiyot 

bosqichida ham uchrashimiz mumkin. Masalan, Sohibqiron Amir Temur va Temurlar 

davrida Amir Temur boshlab bergan bunyodkorlik ishlari uning vorislari tomonidan davom 

ettirildi. Temuriy shahzodalardan tortib, nufuzli amirlaru vazirlar, viloyat va ulus 

hokimlariyu ayrim malikalargacha o‗z shaxsiy mulk va mablag‗larining kattagina qismini 

markaziy shahar va ularning atrofida shohona ko‗shku saroylar qurishdan tashqari, xayriya 

ishlariga, masjidu madrasalar, xonaqohu shifoxonalar, hammomu chorsu, bozor rastalari, 

rabotu karvonsaroylar, suv inshootlariyu bog‗-rog‗lar, bo‗stonlar bino etishga sarf qildilar, 

katta-katta ekin maydonlari, tegirmon, objuvoz, moyjuvoz va do‗konlar kabi ko‗chmas 

mulklarni vaqf qilib, mudarris olimlaru tolibi ilmlar, zohidlar va obid mashoyixlarga maosh 

belgiladilar. 

Samarqand binokorlik ko‗lamining kengligi katta shaharsozlik ishlari bajarilishini 

taqozo etardi. Ayrim xiyobon va maydonlar yangicha qiyofaga ega bo‗ldi. CHorsu bozorini 

Ohanin darvozasi oldidagi yangi me‘moriy majmua bilan qulay tutashtirish uchun yangi 

hiyobonlar barpo etildi. Me‘moriy xususiyatlari yaqqol namoyon bo‗lgan bu yangi qurilish 

an‘anaviy savdo rastasining o‗ziga xos namunasidir. Umuman bozorlar, ulardagi do‗kon, 

ustaxona va har xil binolar shaharning me‘moriy qiyofasini belgilaydi. Hozirgi Registon 

yaqinida Amir Temur malika Tuman oqa1 begim uchun qurdirgan Toqi Telpakfurushon deb 

ataluvchi gumbazli bozor binosi bo‗lgan. 

Xoja Ahmad maqbarasi — SHohi Zindaning eng yuqorisidagi gumbazli chorsi 

xonadan iborat bino. Tashqi peshtoqning sirkor bezaklari nihoyatda yuksak san‘atkorona 

bajarilgan. Bu binoni XIV asrning 60-yillarida me‘mor Faxrali bunyod etgan. SHohi Zinda 

me‘moriy hazirasidagi biri-biridan ajoyib maqbaralar Amir Temur avlodlari, xususan, uning 
                                                           
1
 Tuman og'a.(Xayrunniso, oqa, Kichik xonim), (tavalludi 1366 y.), malika, Amir Temurning xotini, 

opasi Qutlug‗ Turkon oqa, singlisi SHirinbeka oqa, malika O‗ljoy Turkon oqa, 

qarindoshlaridan SHod Mulk oqa kabi ayollar osoyish topgan manzillardir. 

Ibn Arabshoh, SHarafuddin Ali Yazdiy, Zahiriddin Bobur o‗z risolalarida 

Samarqanddagi Bog‗i SHimol, Bog‗i Dilkusho va Hirot saroyining hashamatli devoriy rasm-

bezaklari haqida so‗z yuritganlar. Ularda Amir Temurning buyukligini tarannum etish 

maqsadida Sohibqiron va uning sulolasi siymolari, saroy ziyofatlari, jahongirning hayot 

lavhalari, Amir Temurning xushtabiat yoki qattiqqo‗l odam sifatidagi suratlari, uning o‗g‗il 

nevaralari, jang sahnalari, shahar va qal‘alarni qamal qilish tasviri, xonimlar va aslzodalar 

ishtirokidagi dabdabali qabullar, olimlar bilan suhbatlar, sovg‗a-salom takdim etish 

lavhalari, ovchilik, malikalar ishtirokidagi lavhalar, davlat ishlari bilan shug‗ullanish 

daqiqalari tasvirlangan. Ba‘zan voqealar turkum rasmlarda namoyon bo‗lgan: «Darvoqe ... 

uning jaeoratlarini bilmaydiganlar rasmni o‗z ko‗zlari bilan ko‗rib, bamisoli o‗zlari 

qatnashayotgandek tasavvur etishlari mumkin», — deb izohlaydi Ibn Arabshoh. SHunday 

qilib, monumental rassomlikda Amir Temur hukmronligining buyukligi rang-barang 

janrlarda portret, jang manzaralari, saroy hayoti tasvirlangan lavhalarda tarannum etildi. 

Bunday rasmlarda saroyga xos mulozimat va muomala, inson xulqiga xos go‗zal fazilatlar, 

davlatni boshqarishdagi donishmandlik, olijanoblik yaqqol ifodasini topgan. 

Ayollar mo‗g‗ullar andozasiga ko‗ra keng liboslarda, baland bosh kiyimlarida 

tasvirlangan. Malikalarning o‗ziga xos bosh kiyimi, elkaga tushgan jihoz2, jig‗a bilan 

o‗ralgan kengroq liboslari Amir Temur davri aslzodalariga xosdir. Ulug‗bek davrida 

Samarqandda bu liboslarni tikish davom etgan. Bu davrda Hirot va SHerozda ularni esdan 

chiqarib yuborgan edilar. SHuning uchun ham ushbu shaharlar miniatyura maktablarida bu 

liboslar uchramaydi. 

To‗y va bayramlar hashamatli saroylarning keng ichki sahnlari va ayvonlarida, 

Sohibqironning, malika va shahzodalarning bog‗larida ham o‗tkazilgan, albatta. Ammo 

aksariyat hollarda shahar maydonlarida, registonlarda, tabiat qo‗ynida — yaylovlarda, daryo 

va anhorlarning sohillarida, maxsus sayilgohlarda o‗tkazilgan. Bunga sabab shuki, to‗y va 

bayramlarda oddiy fuqarolargina emas, minglab askarlar, ularning oilalari, shuningdek, 

xizmatda bo‗lgan qurolsozlar, egar-jabduqchilar, temirchilar, misgarlar, savdogarlar ham 

qatnashgan. Jangovar sport bellashuvlari, maydon o‗yinlari va tomoshalari turli toifa 

kishilarni, ijrochi va tomoshabinlarni birlashtirib, o‗ziga xos tenglik va hurriyat olamini 

yaratgan. 

Temurbek Samarkand taxtini egallagandan sung, malika Bibixonimga uylandi. 

SHundan sung Xuroson mamlakatini egalladi va Samarkand bilan Xuroson amiryaiklarini 

birlashtirib, uzining davlatini tuzishni boshladi. 

Yigirma tukkizinchi sentyabrda Soxibkiron Samarkand shaxriga yul olib, shaxarga 

kiraverishda zavjasi Kanonip onasiga atab kurdirgan uyda tuxtadi. Bu bino malikaning 

onasi dafn kilingan makbara xisoblanardi. Uy juda xashamatli, lekin xashamatli bulsa-da, 

xali kurib bitkazilmagan ekan. 

 

  

                                                           
2
 Urbus deb atalgan 

